
mailto:scienceproblems.uz@gmail.com
https://t.me/scienceproblems_uz

Kirish. Undalmalar, so‘zlovchining nutqi qaratilgan shaxs, jonli va jonsiz narsa-buyumni 

bildirishiga qarab, kuchli uslubiy qurol sanaladi. Undalma, kirishlar yoki kiritmalar kabi, gapni 

kengaytiradi, ammo uning boʻlaklari bilan sintaktik aloqaga kirishmaydi, yozuvda vergul yoki 

undov belgisi bilan ajratiladi. U gap boshida ham, oʻrtasida ham va oxirida ham kelishi mumkin. 

Qiyoslang: Uka, bu ishlaring menga yoqmayapti; Bu ishlaring , uka, menga yoqmayapti; Bu 

ishlaring menga yoqmayapti, uka. Bolalar! Koʻchada ehtiyot boʻlinglar. Gap boshida undalma 

maxsus intonatsiya bilan aytiladi va baʼzan vokativ gap vazifasini bajaradi. Undalma, kirish, 

kiritma kabi, fikr bayonida muhim oʻrin tutadi.  

Undalmalar so‘zlovchining tinglovchiga bo‘lgan munosabatini bildirib, baholash 

ma’nosiga (ijobiy, salbiy, neytral, ko‘tarinki va h) ega bo‘ladi. Undalma o‘zining leksik-

grammatik tabiati bilan undalma vazifasini bajarishi bilan birga, shu vazifada kelgan shaxs, 

narsa-buyumni tavsiflab beradi. Ularning aksariyati eksressiv tarzda bo‘lib, qo‘llanishiga ko‘ra 

turli xususiyatlarga ega[1:188]. 

- Mavzuga oid adabiyotlar tahlili. Rus tili va tyurkologik adabiyotlarda undalmalar 

anchadan buyon sintaktik kategoriya sifatida qaralib kelinmoqda. Bu sintaktik kategoriya 

F.I.Buslayevning “Историческая grammatikа русского язык” nomli ishidan boshlab, to hozirgi 

kungacha ko‘pchilik grammatik adabiyotlarda u gap a’zolari bilan grammatik aloqasi yo‘q 

so‘zlar guruhiga kiritilib, gap a’zosi deb hisoblanmaydi.  

Rus tilshunosligida undalmalar haqida olimlarda ham bir qator fikrlar paydo bo‘ldi. 

Masalan, А.G.Rudnev undalmalarни o‘ziga xos grammatik ma’nosiga, morfologik belgisiga ko‘ra 

alohida gap a‘zosi deb hisoblaydi. Shuningdek, undalmalar А.T.Abramov va Е.V.Krotevich ishida 

ham “alohida gap a’zosi” yoki “yo‘ldosh a’zo” deb qaraladi[2: 257,259]. 

O‘zbek tilshunosligi tadqiqotchisi А.G‘ulomov, М.Asqarovalar o‘z ishlarida «Undalmalar 

o‘z xarakteriga ko‘ra asosan shaxs nomlaridan iborat. Badiiy asarlarda, ayniqsa, lirikada jonli, 

jonsiz buyumlarning nomlari ham undalma vazifasida qo‘llaniladi va ular emotsionallik uchun 

xizmat qiladi»[3:151] deya ta’kidlagan.  

- Tadqiqot metodologiyasi. Т.Jumamuratov asarlari o‘z tilining jilvadorligi, obrazli 

metafora va o‘xshatishlarga boyligi, ta’sirchanligi bilan farq qiladi. Muallifning til boyliklaridan 

foydalanishdagi o‘ziga xos yutuqlaridan biri uslubiy figuralar va troplardan foydalanishi 

hisoblanadi. Uning she’rlarida boshqa troplar bilan bir qatorda sintaktik konstruksiyalar, 

jumladan undalmalarдан mahorat bilan foydalangan. 

So‘zlovchining o‘zi qaratilgan shaxs yoki boshqa bir narsa-buyum, tabiat jarayonlarini 

ifodalovchi so‘zlar undalma bo‘lib, ular ifodalamoqchi bo‘lgan fikrga yoki xabarlarga tinglovchi 

e’tiborini qaratish uchun xizmat qiladi[4:158].  

Poetik badiiy matnlar o‘z tashkiliy shakli va uning мазмunini ifodalagan o‘y-fikr yuritish 

shakli yuzasidan monologik xususiyatga ega. Biroq, badiiy matnlar inson bilan qurshagan muhit 

o‘rtasidagi chuqur munosabat har xil tomonlarini tasvirlaganlikdan, unda so‘zsiz ichki dialog 

ham o‘rin oladi. Badiiy matnlarда dialogning asosiy belgisi – undalma so‘z sanaladi. Undalmalar 

ichki adresatni tasvirlash, u bilan munosabatga kirishish uchun xizmat qiladi. Biroq, badiiy 

matndagi dialog, undalmaning xususiyati – nutq jarayonida suhbatdoshning yo‘qligi, subyekt 

bilan adresat o‘rtasidagi munosabatning murakkabligida. Dialog badiiy matnda 

tasvirlanayotgan olamdan o‘rin olishi bilan to‘liq adresat bo‘lish imkoniyatiga ega va ularga 

undalma yordamida munosabat qilish imkoniyatini beradi[5:129].  

Gap undalma bilan kengayadi. Undalma gap tarkibidaги II shaxs kishilik olmoshi (sen, 

sizlar) bo‘lgan so‘z ma’nosini kengaytirib beruvchi birlik bo‘lib, u ma’no jihatdan gapni 

kengaytiruvchi sifatida ishtirok etadi. Undalma gapning sintaktik munosabatiga aloqasi yo‘q. 

Undalma кенгайган olmosh gapning barcha a’zosi sifatida kelishi mumkin[6:376]. 

- Tahlil va natijalar. Nazmiy asarlarda undalmaning qo‘llanishi uning ta’sir qilish 

darajasini yanada orttiradi. Shoir asarlarida ham undalma so‘z hamma gap a‘zosi vazifasidagi 

adresat bo‘lgan II shaxs kishilik olmoshini kengaytirib kelgan: 

а) Ega vazifasidagi kishilik olmoshi bilan munosabatda bo‘lib, uni kengaytirib kelgan: 

Aytshı, jigit, sen sırıńdı, 

Kewliń kimge burıldı.     [9:149].  

b) Aniqlovchi vazifasidagi kishilik olmoshi bilan munosabatda bo‘lib, uni kengaytirib 

kelgan:  

Ókpelepseń bul Aynaxanǵa, 

Pámiń qayda, seniń, menmen jigit?   [9 :284]. 

d) To‘ldiruvchi vazifasidagi kishilik olmoshi bilan munosabatda bo‘lib, uni kengaytirib 

kelgan: 

Otaǵası, boldı qolay, 

mine Sizge jańalıq! 

Keteberiń áne solay, 

Túyeńizde dem alıp   [10:13]. 

е) Hol vazifasidagi kishilik olmoshi bilan munosabatda bo‘lib, uni kengaytirib kelgan: 

Jan Moskva, sayran etip men sende, 

Júrgenimdi umıtpaspan hesh gezde. 

Hár muzeyiń úlken tariyx arnası, 

Hár bir kósheń bir ájayıp kórgizbe   [11:10].  

Undalma qo‘llanilganda у kengaytirib kelgan kishilik olmoshi ko‘p holatlarda tushib 

qolishi ham mumkin:  

Ày sulıwım, diydarıńa nur tolǵan, 

Ày jomartım, sıylıǵıńa qır tolǵan  [9:298].  

Т.Jumamuratov asarlarida undalmalarning juft bo‘lib jamlanib kelishi ham uchraydi:  

Ày, mákanlas, bawırlarım, doslarım, 

Watan usı bolsa, qayda kóshemiz?!    [9:97].   

Undalma alohida gap ma’nosida ham qo‘llanilgan: 

Dáwran sherik, zamanlaslar, shın doslar! 

Ullı baxıt keleshekke jol baslar   [9:165]. 

Т.Jumamuratov asarlarida undalmalarning gapda turli pozitsiyaviy o‘rinda kelganligini 

ko‘rishimiz mumkin: 

а) gap boshida keladi:  

Kúnshil jora, ishiń jaman tarılıp, 

Ayıqpadıń, bul awırıwdan arılıp [9:24]. 

 b) gap o‘rtasida keladi: 

- “Alıp qashıp májbúr etti xorlıqqa», 

Deseń, sulıw, qutılasań ólimnen[9:61]. 

с) gap oxirida kelgan:  

- Bul zarlawdı qaydan taptıń, bayǵusım, 

Sayrap turǵan búlbiliń be, qay qusıń?...    [9:55]. 

Shoir asarlarida undalmalar gap boshida qo‘llanishi ko‘p uchraydi. Gap o‘rtasida va 

oxirida qo‘llanilgan undalmalarда emotsionallik ma’no kuchli bo‘ladi.  

Undalmaning emotsional ma’noni bildirish darajasi uning gap qaysi o‘rinda kelishi bilan 

emas, balki qanday gap tarkibida qo‘llanishi bilan bog‘liq. Masalan, xabar gap tarkibida kelgan 

undalma bilan buyruq yoki undov gap tarkibida qo‘llanilgan undalmalarда emotsional-

ekspressivlik darajasi bir xil bo‘lmaydi. Undalma odatda o‘zi ishtirok etgan gap intonatsiyasiga 

mos aytiladi. Undagi intonatsiya undalma xarakterini belgilaydi[7:76].  

Т.Jumamuratov asarlarida undalmalar turli baholash vazifasida qo‘llaniladi: 

1. Uslubiy neytral undalmalar. Bunday undalmalarда so‘zlovchining baholash vazifasi 

neytral bo‘ladi:  

Àwez, nege júrmey qaldıń? –  

Kemshilikti kórmey qaldıń    [9:88]. 

2. Ijobiy undalmalar. Bunday undalmalarда so‘zlovchining baholash vazifasi ijobiy 

bo‘ladi:  

Palwanlarıń tolqın menen ayqasqan, 

Ernazarday eliń batır, Aralım    [9 : 93].  

3. Salbiy undalmalar. Bunday undalmalarда so‘zlovchining baholash vazifasi salbiy 

bo‘ladi:  

Dápingendey seniń qanday kúshiń bar, 

Shuǵıl jora, talantlıǵa ishiń tar  [9 :19]. 

4. Obrazli undalmalar. Bunday undalmalar o‘z aniqlovchisi yoki tushuntiruvchisiga ega 

bo‘lib, nutqni obrazli qiladi: 

- Awzıńdı jap, pámsiz pıshıq! 

Keter boldı káypim ushıp, 

Jelkeńdi ezbesten burın, 

Úyden shıq, dárhal úyden shıq!  [11:50]. 

5. Kuchaytirilgan undalmalar. Bunday undalmalar gap mazmunini kuchaytadi, ular 

takrorlanib kelishi orqali ko‘rinadi:  

Dushpanıń iyt bolıp talaǵan, 

Tústiń be otlarǵa, suwlarǵa, 

Ana jan, ana jan, anajan! 

Jan ana, jan ana, anаjan ana!    [9 :123]. 

6. Graditsaviy undalmalar. Bunda undalmalar ma’no jihatidan yaqin yoki sinonim 

so‘zlardan iborat bo‘lib asta-asta kuchaygan ma’no ifodalaydi: 

Qısı-jazı nur uyashlı, jaqtı aspanım, barmısań, 

Xorezmli qaraqalpaq, аtа mákanim, barmısań, 

Úlken-kishi, atar-qurbı, tuwısqanım, barmısań, 

Házilkesh dayı-jiyenli, janajanım, barmısań, 

Qublagahım – аtа-anam, mehriybanım, barmısań?    [9:122]. 

7. Frazeologizmik undalmalar. Bunda bir necha ma’noli so‘zlar “kinoyaviy” bir leksik 

ma’no anglatib turadi:  

Qarar kózim, hám de qızım, hám ulım, 

Kiygizeyin kiyimniń de táwirin   [12 :123]. 

8. Metaforik undalmalar. Bunda ko‘p ma’no asosida o‘xshashlik belgilariga arab undalma 

yasaladi:  

Ey, zamanlas, erkin ósken jańa gúl, 

Sóylep ótti Seytova Jumagúl, 

Eki ómirdi óz basınan keshirgen, 

Meniń aytqan sózlerime gúwa bul   [12: 41]. 

9. Metanomik undalmalar. Bunda metanomik usul orqali ko‘chma ma’noli so‘z orqali 

bildiriladi: 

 Háliń neshik, háy ishewik, qalaysań, 

Óz úyińe saldıń talay ılaysań. 

Tirisinde ana qádirin bilmediń, 

Ólgennen soń sen nesine jılaysań?   [9:37]. 

9. Ironiyaviy undalmalar. Bunda kinoyali kulgu orqali undalma hosil bo‘ladi:  

Tap kelgendey basqa jurttan, 

Bizlerdi jat kórmeń, jigit   [9: 283]. 

10. Perifrazalik undalmalar. Bunda shaxs yoki narsa-buyum nomi to‘g‘ridan-to‘g‘ri 

aytilmay, faqat uning asosiy belgilari yoki xarakterli xususiyatlari orqali undalma 

yasaladi[8:82]. 

Bir saparı qorshap aldı kóp jeńge, 

- Shayır áynim, erkekten men kemmen be?  [9: 71]. 

11. Sarkazmlik undalma. Bunda oddiy ma’nodagi so‘z to‘g‘ridan-to‘g‘ri kulgu orqali 

undalma yasaladi:  

Barǵıń kelse motorıma min, - dedi. 

Júreksinbey turdım birаz oylanıp. 

- Qoyan júrekpiseń, qurdas, sen, - dedi, 

Uyalǵannan zorǵa mindim qıylanıp   [13:13]. 

Т.Jumamuratov asarlarida I shaxs bilan moslanib kelgan undalmalar kontekstdagi 

ma’nosiga ko‘ra har xil ma’noviy vazifani paydo qilgan: 

1) Tug‘ishgan, birodarlik ma’nosini anglatadi: 

Àbden shıdamadı baslıq: 

- Mınaw sóziń maǵan qaslıq, 

tilińdi tart, qarındasım, 

Bul ne degen jaramaslıq!   [11, 55].  

2) Sevish, ardoqlash ma’nosini anglatadi:  

- Ày sáugili periyzatım, 

Maǵan belli seniń atıń. 

Wáde bunday emes bıraq, 

Sóz bolıp tur aljasıraq   [14:33]. 

3) Erkalatish ma’nosini anglatib keladi:  

 - Aynanayın, Muratbay, 

Oynataman jılatpay. 

Men qasıńa kelgende, 

Mańıray berme ılaqtay[9:143]. 

4) Maqtanish, faxrlanish ma’nosini anglatib keladi:  

Otqa jumsasań da onnan aytpayman, 

Qullası, men seni hesh muńaytpayman. 

Meniń ıqtıyarım seniń qolıńda, 

Ólsem de ırzaman seniń jolıńda, 

Anamday qádirdan ullı Watanım!   [9 :136]. 

5) Yalinish, yolvorish ma’nosini anglatib keladi: 

Aynanayın kelinim,  

Ashıwı kelse erińniń, 

Qaǵazdı bekkem tislep tur, 

Búlk etpesin eriniń   [10:9].   

6) Ayanchli holat, pushaymon bo‘lish, o‘kinch ma’noсини anglatib keladi:  

Kúshiń belli, demińdi al, biyshara, 

Sırttan qarap ǵayratımdı kór meniń  [12:97]. 

7) Mensimaslik, kamsitish ma’noсини anglatib keladi: 

Jaqpay alıp aytqanları, 

Jazıwshınıń keldi arı. 

- Ày zańǵar, sen ne dep tursań? 

Ózimde bar onıń bári    [10:6].    

- Xulosa va takliflar. Ma’lumki, undalmalar so‘zlovchining tinglovchiga bo‘lgan xolis, 

ijobiy, salbiy, tantanavor, rasmiy kabi munosabatlarini ham ifodalaydi. Masalan, rasmiy uslubda 

qo‘llangan undalmalarda rasmiylik bo‘yog‘i sezilib turadi: Hurmatli Ahmad Rahmatovich, Sizga 

shuni ma’lum qilamizki... Undalmalar so‘zlashuv, badiiy va publitsistik uslublarda, asosan, 

emotsional-ekspressivlik bo‘yog‘iga ega bo‘ladi. Bunday birliklardagi undash ma’nosini yanada 

kuchaytirish uchun turli undovlar ham birga qo‘llanishi, undalmalar takror holda kelishi 

mumkin.  

Xulosa qilib aytganda, undalmalar so‘zlovchining o‘z fikrini ifodalashdan oldin 

tuinglovchini tinglashga, tushunishga tayyorlash, diqqatini jalb qilish bilan fikrining ta’sir 

kuchini oshirish maqsadida qo‘llaniladi. Uning ekspressiv tasviri o‘zi ishtirok etgan gap 

semantikasining xarakteriga, o‘z navbatida shu gapning emotsionalligi undalmaga bog‘liq bo‘lib 

qoladi. Т.Jumamuratov asarlarida undalmalar turli shaklda, turli ma’no ottenkalarida 

qo‘llanilib, shoir ijodini  obrazli tarzda boyitib kelgan. 

